
GOUVÈNÈ HOCHUL ANONSE ENSTALASYON PREMYE TIBIN EWOLYEN BÒ KOT 
POU SOUTH FORK WIND  

   
Premye pwojè ewolyen bò kot New York la make yon etap enpòtan nan 

konstriksyon bò kot  
   

Pwojè 130 megawat la pral jenere ase enèji renouvlab pou alimante apeprè 70,000 
kay nan Long Island  

   
Sipòte pwogrè nan direksyon objektif Lwa sou Lidèchip Klimatik ak Pwoteksyon 

Kominotè Eta a pou devlope nèf jigawat enèji ewolyèn bò kot disi 2035  
  

Foto tibin yo disponib isit la  
  

   
Gouvènè Kathy Hochul te anonse jodi a enstalasyon premye tibin ewolyen bò kot pou 
South Fork Wind ki fini an, yon etap enpòtan istorik pou devlopman sistèm ewolyen bò 
kot New York la ak sa ki pral premye pak ewolyen a gran echèl ki te fini nan peyi Etazini 
nan dlo federal yo. Lè li fini, pak ewolyen bò kot 130 megawat la pral rezoud yon 
pwoblèm fyabilite k ap grandi nan rezo elektrik Long Island lan, pandan l ap jenere ase 
enèji renouvlab pou alimante apeprè 70,000 kay nan Long Island, k ap elimine jiska sis 
milyon tòn emisyon kabòn, oswa ekivalan tankou nou te retire 60,000 machin sou wout 
la chak ane sou yon peryòd 25 an. Anons jodi a sipòte pwogrè nan direksyon objektif 
Lwa sou Lidèchip Klimatik ak Pwoteksyon Kominotè Eta a pou enstale nèf jigawat enèji 
ewolyèn bò kot disi 2035   
   
"New York ap prepare wout la nan direksyon yon avni enèji pwòp, epi enstalasyon 
premye tibin bò kot nou an make yon etap enpòtan", Gouvènè Hochul te deklare. 
"Nou pa sèlman ap jenere enèji pwòp, men tou n ap inisye yon anviwònman ki sen ak 
an sekirite pou pwochen jenerasyon Nouyòkè yo. Nou ap prepare yon demen ki meyè, 
ki pi vèt, ki angaje nan yon avni kote inovasyon ak dirabilite mache men nan men".   
    
Premye nan 12 jeneratè tibin ewolyen Siemens Gamesa South Fork Wind la te monte 
an plas grasa ekip konstriksyon bò lanmè a sou sit pwojè a nan distans 56 km de 
Montauk, N.Y. Plizyè santèn travayè ameriken ak twa pò Nòdès te sipòte konstriksyon 
South Fork Wind la, ki te ede mete baz yon nouvo chèn apwovizyònman nasyonal k ap 

kreye travay sendika lokal atravè Nòdès la. Tout 12 tibin yo ta dwe enstale jiska fen ane 
2023 ak kòmansman 2024.   
   

Direktè Egzekitif Otorite Elektrik Long Island lan, Thomas Falcone, te 
deklare, "Jodi a make yon etap enpòtan nan pakou vè enèji pwòp New York ak 
aplikasyon vizyon Gouvènè Hochul pou yon avni dirab ak rezistan pou Nouyòkè yo. 
Enstalasyon premye tibin ewolyen bò kot New York la reprezante aksyon konkrè k ap 
transfòme sib Lwa sou Klima 9 jigawat enèji ewolyen bò kot disi 2035 an reyalite, epi 
LIPA (Otorite Elektrik Long Island) fyè dèske l ap sipòte pwojè sa a nan non 1.2 milyon 
kliyan nou yo nan Long Island ak nan Rockaways".   

   
Prezidan ak Direktè Egzekitif Jeneral NYSERDA, Doreen M. Harris, te deklare, "Jou 
tankou jodi a bay yon kontèks enpresyonan pou travay nou reyalize pou fè avanse 
endistri ewolyen nan New York. Nou felisite patnè nou yo nan Ørsted, Eversource, ak 
LIPA paske premye tibin sa a nan South Fork Wind reprezante yon etap enpòtan nan 
efò nou pou pote benefis enèji ewolyen bò kot ki pwòp ak renouvlab nan New York".  
  

Komisè Depatman Konsèvasyon Anviwònmantal (Department of Environmental 
Conservation, DEC) Eta New York la, Basil Seggos, te deklare, "Jodi a make yon 
etap enpòtan nan efò Eta New York ki dire depi plizyè ane pou fè avanse enèji ewolyen 
bò kot ki pwòp ak renouvlab. Gras a sipò Gouvènè Hochul ak efò serye patnè DEC nan 
LIPA ak NYSERDA, plizyè dizèn milye Nouyòkè pral benefisye South Fork Wind. Pwojè 
sa a pral ede Eta New York atenn objektif anbisye li yo pou diminye emisyon gaz a efè 
sè ki chanje klima a pandan l ap kreye travay ak ranfòse ekonomi lokal yo, ranfòse 
fyabilite rezo enèji Long Island, epi ede asire Nouyòkè yo gen aksè a sous enèji ki pi 
pwòp".  
  
Prezidan Komisyon Sèvis Piblik Eta New York la , Rory M. Christian, te deklare, 
"Avèk enstalasyon jodi a nou atenn yon etap enpòtan nan efò Gouvènè Hochul ap fè 
pou pouse Eta New York nan direksyon yon ekonomi enèji pwòp. Anons jodi a se yon 
temwayaj sou pwofesyonalis ak angajman tout pati ki konsène yo epi li se yon prèv 
pozitif ke plan ki etabli depi lontan yo kòmanse pote fwi".  

  

Lidè Majorite Sena a, Charles Schumer, te deklare, "Enstalasyon premye tibin 
ewolyen ki pral alimante New York la se yon moman enpòtan nan tranzisyon eta nou an 
ak nasyon an nan enèji pwòp ak vèt. Yon fwa li fini nan kòmansman ane pwochèn, 
South Fork Wind pral bay ase kouran pou 70,000 kay ak fanmi nan Long Island. Sa a 
se premye nan anpil pwojè enèji pwòp ki pral transfòme rezo elektrik ak ekonomi New 
York, epi Lwa sou Rediksyon Enflasyon ke mwen te òganize atravè Kongrè a ap 
prepare wout la pou anpil nan yo, lanse epòk enèji renouvlab ak abòdab la".  

   
Vis Prezidan Egzekitif Gwoup ak PDG Gwoup Ørsted pou Amerik, David Hardy, te 
deklare, "Premye tibin South Fork Wind la se yon temwayaj keyativite ak inovasyon 
Ameriken. Pandan n ap make etap enkwayab sa a, nou rekonesan pou travay di ekip 
devwe nou an ak tout founisè ak kontraktè nou yo, ansanm ak sipò administrasyon 



Biden-Harris, administrasyon Hochul, LIPA, ak kominote East Hampton paske yo te 
defann pwojè pyonye sa a".  
   
Prezidan, Direktè Egzekitif Jeneral ak Prezidan Konsèy Eversource Energy, Joe 
Nolan, te deklare, "Jodi a, South Fork Wind ap fè listwa. Avèk premye tibin sa a, New 
York pral byento kòmanse resevwa enèji pwòp, renouvlab ki mache ak enèji ewolyen bò 
kot. South Fork Wind ap prepare etap pou anpil avantaj enèji ewolyen bò kot la pral 
founi epi li mete vil East Hampton devan nan efò rejyon an ap fè pou kreye yon rezo ki 
pi modènize ak fyab, ki pral ede nou goumen kont enpak devastatè chanjman klimatik 
yo".  
   
Apre premye apwobasyon Konsèy Administratè LIPA an 2017, South Fork Wind te 
kòmanse konstriksyon an fevriye 2022, li te kòmanse ak sistèm kab ekspòtasyon terès 
ki konekte pwojè a ak rezo enèji lokal la, ki te fini nan kòmansman ane sa a. Pak 
ewolyen an te atenn etap "asye nan dlo a" nan jen 2023 avèk enstalasyon premye baz 
monopil pwojè a.  
   
Veso enstalasyon bò kot Van Oord la, Aeolus, ap enstale tibin yo. Enstalasyon tibin nan 
enplike itilizasyon yon teknik pou mete tou tibin an asye a sou fondasyon an. Lè sa a, y 
ap enstale nasèl ak wotò a anlè tou a. Anfen, lam yo leve epi enstale youn pa youn nan 
boulonnen yo nan wotò a. Klike isit la pou aprann plis sou kijan pak ewolyen bò kot yo 
konstwi.   
   
Lè li fonksyone, South Fork Wind pral jwenn sipò premye Veso Operasyon pou Sèvis 
ewolyen bò kot Amerik la, ansanm ak bato transfè ekipaj ki konstwi nan peyi Etazini.   
  
Egzekitif Konte, Steve Bellone, te deklare, "Enstalasyon premye tibin ewolyen South 
Fork Wind lan se yon etap enpòtan nan direksyon pou yon avni ki pi pwòp ak pi 
dirab.Ansanm devlopè sistèm ewolyen yo, Eta New York ak pati lokal ki konsène yo, n 
ap demontre rezolisyon kolektif nou pou konbat chanjman klimatik epi pwoteje resous 
natirèl nou yo pou jenerasyon k ap vini yo".  
  
Sipèvizè Vil Southampton lan, Peter Van Scoyoc, te deklare, "Mwen kontan wè 
South Fork Wind kounye a atenn yon lòt etap enpòtan nan direksyon pou bay plizyè 
milye kay nan South Fork enèji pwòp, renouvlab ke van pwodwi.Nou fyè de pati East 
Hampton te jwe nan pote pwojè sa a pi devan".   
  
Direktè New York Offshore Wind Alliance, Fred Zalcman, te deklare, "Enstalasyon 
jodi a pou premye tibin bò kot New York la make yon premye etap ki enpòtan anpil nan 
pakou eta a nan direksyon yon rezo san kabòn. Pak Ewolyen South Fork la kanpe kòm 
yon prèv konsèp benefis tanjib devlopman enèji ewolyen bò kot pou ekonomi lokal nou 
an, anviwònman nou an ak rezo elektrik nou an. Nou felisite devlopè pwojè yo, Orsted 
ak Eversource, ak Administrasyon Hochul la paske yo rive nan etap enpòtan sa a".  
  
Prezidant Lig Elektè Konsèvatè (League of Conservation Voters) New York la, 
Julie Tighe, te deklare, "Nou temwen plan yo ki tounen aksyon pandan South Fork 

Wind enstale premye tibin ewolyen bò kòt New York, sa ki make yon etap enpòtan ak 
enteresan sou wout nou nan direksyon rezo vèt la! Lig Elektè Konsèvatè New York 
(New York League of Conservation Voters, NYLCV) la felisite Gouvènè Hochul pou 
angajman inebranlab li pou goumen kont chanjman klimatik la epi paske li pran mezi ki 
odasye pou asire ke New York se yon lidè nan pwodiksyon enèji ewolyen bò kot epi nou 
felisite Orsted ak Eversource pou etap enpòtan sa a nan direksyon avni enèji pwòp New 
York".  
  
Direktè Egzekitif Kanpay Sitwayen pou Anviwònman an, Adrienne Esposito, te 
deklare, "Chak vwayaj kòmanse avèk yon premye pa. Nan NY, vwayaj nan direksyon 
yon avni renouvlab kòmanse ak premye tibin ewolyen bò kot nou an! Kounye a, nou 
kapab WÈ tranzisyon New York nan enèji pwòp ak envestisman li nan enèji ewolyen a 
gran echèl. Premye tibin sa a nan dlo a se yon senbòl yon nouvo epòk ki pi pwòp ak 
renouvlab. Yon epòk ki anbrase kominote ki an sante, travay lokal yo ak lè pi pwòp. 
Felisitasyon pou Orsted ak Gouvènè Hochul pou lidèchip yo ak angajman yo anvè enèji 
ewolyen".  
  
Fondatè Win With Wind, Judith Hope, te deklare, "Win With Wind te travay di pou 
moman sa a epi nou kontan ak eksite pou wè premye enèji ewolyen bò kot New York la 
vin yon reyalite nan kominote nou an ki te ouvri wout la sou anpil defi anviwònmantal".  
  
Direktè Egzekitif Asosyasyon pou yon Pi Bon Long Island (Association for a 
Better Long Island) lan, Kyle Strober, te deklare, "Premye tibin Pak Southfork Wind 
lan ki fini an se yon moman inogirasyon pou Long Island, ki ap ouvri wout la nan avni 
enèji renouvlab nou an. Li te posib grasa kolaborasyon eta a, Orsted, Eversource, ak 
kominote lokal ak lidè biznis yo. Felisitasyon pou Gouvènè Hochul, Konsèy LIPA ak tout 
pati ki enplike yo. Asosyasyon pou yon Pi bon Long Island fyè pou l sipòte inisyativ sa 
a, paske li rekonèt enpak enpòtan li sou vwayaj nou an nan direksyon yon avni enèji ki 
pi dirab ak fleksib".  
  
Direktè Egzekitif Enèji Renouvlab Long Island lan, Gordian Raacke, te 
deklare, "Felisitasyon South Fork Wind ak ekip Orsted/Eversource pou enstalasyon 
premye pwojè enèji ewolyen bò kot Eta New York ki pral fèt la. Sa pral ede East 
Hampton ak South Fork atenn objektif enèji renouvlab yo ak objektif klimatik eta a. Nou 
fyè pou nou sipòte pwojè sa a epi nou wè travay di anpil moun vin yon siksè".  
  
Prezidan Federasyon Mendèv Long Island (Long Island Federation of Labor) lan, 
John R. Durso, te deklare, "Kòmansman konstriksyon pwojè ewolyen bò kot South 
Fork la se yon reyalizasyon istorik pou Eta New York ak Long Island.Mouvman sendika 
nou an konnen twò byen demann ki genyen sou moun k ap travay yo apre katastwòf 
natirèl yo, ki rive pi souvan akoz kriz klimatik nou tout oblije ap andire.Apre plizyè ane 
planifikasyon ak defans, nou dwe make etap enpòtan yo jodi a epi kontinye devlope 
dinamis pou pwojè ki gen pou fèt toujou yo.Rejyon sa a ap konstwi premye pak ewolyen 
bò kot New York pou adrese kriz la davans.Devlopman travay ki sendike, epi ekolojik 
nan pwosesis la ap ranfòse kominote nou an epi ofri karyè ki dire lontan pou yon nouvo 
jenerasyon travayè".  



  
Prezidan ak Direktè Egzekitif Jeneral Asosyasyon Long Island (Long Island 
Association, LIA) lan, Matt Cohen, te deklare, "Long Island te fè istwa – avèk premye 
tibin nan dlo pou South Fork Wind, nou solidifye pozisyon nou kòm yon lidè nasyonal 
nan enèji ewolyen bò kot. Mwen felisite Gouvènè Hochul pou etap enpòtan sa a epi LIA 
pare pou l sipòte devlopman kontinyèl endistri k ap emèje sa a nan New York pou nou 
kapab pwofite avantaj ekonomik ak anviwònmantal enèji pwòp pote".  
  
Prezidan AFL-CIO Eta New York, Mario Cilento, te deklare, "Nou felisite Gouvènè 
Hochul ak Administrasyon li a pou enstalasyon premye tibin enèji ewolyen bò kot South 
Fork la. Nou bat bravo pou angajman yo pou asire avni enèji pwòp New York la konstwi, 
opere, konsève, repare ak fabrike pa travayè ki touche bon salè, epi ki jwi benefis ak 
pwoteksyon kontra sendika yo garanti".  
  
Gary LaBarbera, Prezidan Metye Konstriksyon Eta New York (New York State 
Building Trades) la, te deklare, "Pwojè enèji ewolyen bò kot la, tankou South Fork 
Wind, enpòtan non sèlman nan pouswit estanda New York pou yon tranzisyon enèji 
pwòp ki se yon bagay bon sans, men tou nan kreyasyon plizyè milye karyè ki soutni 
fanmi pou Nouyòkè k ap travay di yo. Se poutèt sa nou akeyi etap enpòtan istorik sa a 
epi bat bravo pou Gouvènè Hochul ak NYSERDA pou angajman fèm yo nan pwojè sa a 
ki pral aji kòm yon bouji pou ekonomi vèt nou an ak renesans klas mwayèn nou an".  
  
Prezidan Konsèy Metye Batiman ak Konstriksyon (Building and Construction 
Trades Council) Konte Nassau ak Suffolk la, Matthew Aracich, te deklare, "Empire 
State pral etabli yon nouvo altènativ a metòd konvansyonèl yo itilize pou alimante Long 
Island ak Enèji Ewolyen Bò Kot. Olye pou yo boule konbistib fosil, Orsted ak Eversource 
pral eksplwate pisans van an, pou yo founi 132 megawatt enèji pwòp vèt pou 70,000 
kay. Gouvènè Hochul konprann Van ak Solèy se kèk nan pi gwo kado lanati bay 
limanite epi li sipòte Konsèy Metye Batiman ak Konstriksyon an nan fòmasyon mendèv 
jodi a pou karyè demen yo".   
    
Anons jodi a bati sou momantòm anons Gouvènè a te etabli nan kòmansman sa a, ki te 
pibliye pi gwo envestisman eta a nan enèji renouvlab nan istwa Etazini. Prim 
kondisyonèl yo te gen ladan twa pwojè enèji ewolyèn olaj zòn kot ak 22 pwojè enèji 
renouvlab tèrès a ki totalize 6.4 jigawat enèji pwòp, sa ki ase pou alimante 2.6 milyon 
kay New York epi sèvi apeprè 12 pousan bezwen elektrisite New York yon fwa yo fini. 
Lè yo makonnen ak de enstalasyon fabrikasyon lam ak nasèl enèji ewolyèn olaj zòn kot, 
pòtfèy nouvo pwojè sa yo prevwa kreye apeprè 8,300 djòb pou soutni fanmi yo epi 
ankouraje 20 milya dola nan envèstisman devlopman ekonomik nan tout eta a, ki gen 
ladan envestisman ke devlopè angaje pou sipòte kominote defavorize yo.  
  
Plan Klimatik Nasyonal Eta New York ki Alatèt Peyi a  
Ajanda klimatik Eta New York la ki se lidè nan nasyon an fè apèl ak yon tranzisyon ki 
metodik epi ki jis ki kreye djòb ki soutni fanmi, ki kontinye ankouraje yon ekonomi vèt 
nan tout sektè epi asire ke omwen 35%, avèk yon objektif 40%, nan avantaj 
envestisman enèji pwòp yo ale nan kominote defavorize yo. New York, ki oryante pa 

kèk nan inisyativ klima ak enèji pwòp ki pi agresif nan peyi a, sou pwen pou reyalize yon 
sektè enèji zewo emisyon vè 2040, ki enkli 70% pwodiksyon enèji renouvlab vè 2030, 
ak netralite kabòn nan tout ekonomi an vè mwatye syèk la. Yon poto mitan nan 
tranzisyon sa a se envestisman san presedan New York pou devlope enèji pwòp yo, ki 
enkli plis pase 55 milya dola nan 145 pwojè enèji renouvlab ak transmisyon ki fèt sou 
gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, plis pase 1 milya dola pou inisyativ transpò pwòp ak plis pase 2 
milya dola nan angajman NY Green Bank yo. Envestisman sa yo ak lòt sipòte plis pase 
165,000 djòb nan sektè enèji pwòp New York la an 2021 ak yon kwasans plis pase 
3,000% nan sektè solè distribiye a depi 2011. Pou diminye emisyon gaz ki lakòz efè sè 
ak amelyore kalite lè a, New York te adopte tou règleman veyikil san emisyon, ki gen 
ladan egzije pou tout nouvo machin pasaje yo ak kamyon pwa lejè yo vann nan Eta a 
gen zewo-emisyon disi 2035. Patenarya yo ap kontinye fè aksyon klimatik New York la 
avanse avèk apeprè 400 Kominote Entelijans Klimatik ki anrejistre ak 100 Kominote ki 
sètifye, apeprè 500 Kominote Enèji Pwòp, ak pi gwo inisyativ kontwòl lè kominotè Eta a 
nan 10 kominote devavorize atravè eta a pou ede sible polisyon lè epi konbat chanjman 
klimatik la.  

